
Kaum muslimin ingkang minulyo:

Ngawiti khutbah punika, sepisan minangka khatib kula nderek wasiat, mangga
kita tansah mujudake puja puji syukur dumateng Gusti Allah Swt kanthi nebihi
sedaya awisanipun, uga netepi sedoyo dawuhipun. Insyaallah, kanthi ikhtiar
mekaten Allah swt bakal paring kekiyatan tagwa, lan derajat taqwa kita saged
tambah, soyo kandhel lan soyo meningkat. Awit sampun dados kewajiban kita,
supados mboten kapok-kapok antukipun mbudidaya nambahi raos lan laku
taqwa dumateng Allah Swt. Saklajengipun, shalawat sarta salam sumangga kita
lantunaken, mugi-mugiyo tansah kalimpahaken dumateng junjungan kita Nabi
agung Muhammad Saw, minangka nabi lan rasul ingkang pungkasan.

Jamaah shalat Jumat rahimakumullah,

Sampun cerita Muhammad bin Abdullah bin Numair, saking Al Walid bin Bukair
Abu Jannab, saking Abdullah bin Muhammad Al ‘Adawi saking Ali bin Zaid saking
Sa’id Ibnul Musayyab saklng Jabir bin AbduIIah

udw(;.u“‘“\uuw uvduw.wd,uup

o 345 id-all JUsTy 159365 1858 OF 18 0 ) v ol @

Jall 55385 1 (S83 555 S5 G fS s 15k ‘,,LM
155755 155 158555 iy 32



“Saking Jabir bin Abdullah ngendikan: Rasullullah khutbah marang kita paring
sabda: ‘Hai manungsa, padha taubat sira kabeh marang Allah sakdurunge mati,
padha nyepetake sira kabeh nglakoni amal shalih sakdurunge “sibuk”, lan padha
nyepak (nyambung) marang Rabb (Allah) ngakehake dziikir, sedekah kanthi
meneng-meneng utawa ketara. Kamangka sira kabeh bakale diwenehi rejeki,
ditulungi dan lan dicukupi’.” (HR Ibnu Majah 1071 versi ensiklopedi 9 hadis).

Saking khutbah Rasulllah saw ingkang dipun riwayatke dening Imam Ibnu Majah
punika, waget kita pendet makna utawi pesen hadist magayutan kaliyan pripun
carane awak dewe niki njaga iman lan amal. Kula panjengan mangertosi, lan uga
(mbok menawa) wis ngrasakke dewe, bilih anggone kita ngelakoni amal ibadah
niku mboten waget ajeg semangate.

Nalikane kataman rasa susah, nampa musibah, nduwei panjangka (hajat) utawi
gegayuhan biasanipun banjur ndepe-ndepe nyaket marang Allah kanthi ngibadah
ndedunga matikel tikel sregepe. Malah kadang ngowahi adat sabene, merga
saking rumangsa butuh banget.

Kosok baline, nalikane awak dewe ngrumangsa aman, tentrem, kabeh kabetahan
kecukupan, malah amal ngibadahe amem, kendho utawi “biasa wae”.

Kaum muslimin ingkang minulyo:

Pramila punika, supados kita waget ajeg iman, ngibadah lan amale, ing dalem
susah lan seneng, kita ikhtiar mbudidaya ngelampahi dawuhe Rasulullah ingkang
sampun kasebut wau:

Sepisan, taubat marang Allah sak derange katekanan pati. Taubat iku
ngrumangsa salah, banjur nyuwun pangapura marang Allah, lan ikrar ora bakal
nglakoni perkara utawa barang maksiat Wau

“Lan sapa wonge sing ngelakoni kemaksiatan (kejahatan) lan aniaya awake dewe,
banjur wong mau nyuwun pangapura marang Alllah, niscaya wong mau bakal
manggihi Allah iku Maha Paring Pangapura lan Maha Asih.” (QS An Nisa: 110)

Saking ayat punika, kita mangertosi /awazim utawi pesen makna ayat bilih Allah
iku Maha Paring Pangapura dumateng manungso. Ateges, kita minangka mahluk
ingkang mboten suci temtu duweni luput lan dosa, pramila saben dintene kita
kedah istighfar nyuwun pangapura dumateng Allah.

Jamaah shalat Jumat rahimakumullah,

Kaping kalih, Rasulullah saw dawuh nyepetake ngamal sholih sak derange
ketekanan waktu sing cupet. Dawuh punika mengku makna bilih kita kedah
ndadosake amal ibadah punika minangka perkara sing dianggep paling penting,
mumpung duwe waktu kudu nglegaake. Aja nganti ngedhe-ende, banjur akhire
gelo sebab ujug-ujug wektune cupet. Ngantos akhiripun mbonten kelampahan
niate ngibadah wau.

Ngibadah punika mengku makna ingkang jembar. Mboten namung shalat puasa,
zakat lan haji, ananging sedanten pedamelan ingkang dipun niate pados



ridhonipun Allah swt. Saking perkawis ingkang sifate pribadi dumugi ingkang
minangkani kepentingan umat utawi masyarakat.

“Lan Allah sampun janji marang wong-wong sing padha iman lan ngamal shalih,
kanggone wong-wong mau kabeh pangapuro lan ganjaran sing gedhe.” (QS Al
Maidah: 9)

Sak lajenge kaping tiga, Rasulullah saw dawuh ngakeh-akehake dzikir marang
Allah. Zikir punika eling marang Allah ing saben papan lan wektu. Ngrumangsa
lan sadar bilih Allah preso marang sedanten polah manungsa. Polahe ati, pikiran
lan polah badan, mboten wanten sing klewat saking Allah swt.

Ingkang pungkasan, kaping papat, Rasulullah dhawuh babagan sedekah. Wanten
mapinten-pinten mafaat sedekah, ing antawisipun waget damel ngurang-
ngurangi dosa, diparingi yuswa ingkang dhowo, lan minangka tolak balak, ugi
ngentheng-enthengi siksa neraka.

Kaum muslimin ingkang minulyo:
Mekaten perkawis 4 dawuh Rasulullah saw ingkang waget kita amalaken
minangka ihktiar njaga supados iman lan amal kita waget ajeg, istigomah.

*Keterangan
Penulis adalah Penyuluh Agama Madya pada Kantor Kementerian Agama Kabupaten

Temaggung. Saat ini sebagai Pimpinan Umum Redaksi Buletin bulanan “Khutbah Jumat”, sebuah
media cetak berisi materi khutbah bulanan yang diterbitkan oleh PD DMI Kabupaten
Temanggung bekerjsama dengan Kantor Kementerian Agama Kabupaten Temanggung.



